
Renovar el asombro. Un panorama de la poesia infantil y juvenil contempordnea
en espaiiol centra a sia atencién na poesia infantil, un xénero reivindicado
polos autores que se redinen neste estudo e que sublifian o escaso interese do
mundo académico cara a este tema. Abrese cunha breve e emotiva presenta-
cién do coordinador Adolfo Cérdova na que rememora como xurdiu a idea
do libro e todo o apoio que recibiu de Pedro C. Cerrillo. O monogrifico
dividese en duas partes: a primeira denominase “Panoramas” e estd composta
por cinco capitulos nos que se desenvolve un minucioso estudo fundamental-
mente cronol6xico sobre a poesia infantil en Espafia e Hispanoamérica, cen-
trando a sia atencion nalgins dos premios mdis destacados da lirica infantil; a
segunda titdlase “Enfoques” e estd conformada por tres capitulos que centran
a sta atencién en elementos concretos da poesia infantil —a métrica, a rima, os
recursos literarios e o auxe do album ilustrado.

Maria Victoria Sotomayor Sdez inaugura o apartado “Panoramas” co tra-
ballo titulado “Dos décadas de poesia infantil en Espaiia (1980-2000)” onde
presenta un retrato da poesia infantil nun periodo de tempo e nunha locali-
zacion xeografica concreta. A autora reflexiona sobre o progresivo crecemen-
to editorial dedicado ao mundo literario infantil, especialmente no campo
da poesia infantil e xuvenil, lanzando unha razoada argumentacion sobre os
cambios dos temas e a linguaxe, asi como a innovacién formal e editorial no
campo da lirica. Este capitulo é fundamental para comprender a situacién

que se vivia en Espafia con respecto 4 expansioén da poesia infantil e xuvenil e
para entender a evolucién posterior que se viviu neste dmbito.

Cecilia Bajour, en “Nadar en aguas inquietas: una aproximacién a la poesia
infantil de hoy (1998-2011)”, comeza falando da importancia da poesia infan-
til e xuvenil, asi como da reticencia dos académicos para desenvolver estudos
criticos sobre este tema. Considera necesario elaborar un marco teérico para
lograr profundar nela, de tal forma que se elimine a constante situacion de
marxinacién na que se atopa actualmente. A autora obriga a reflexionar sobre
os modos de facer e pensar a poesia infantil, convidindonos a pensar sobre
diferentes cuestiéns que intercala no seu discurso, animando o lector a ver
con ollos de neno, pero sen caer na puerilidade ou o infantilismo poético, de-
mostrando como os nenos, no seu descubrimento do mundo, adoitan asociar
elementos insospeitados a través da palabra, activando inconscientemente o
uso da metifora na sua realidade. Igualmente, como a autora anterior, de-
dica unhas lifias para sublifiar a importancia da apertura temdtica da poesia
infantil, pois todo pode ser tratado nos textos poéticos —e, por tanto, tamén
nos infantis— co dnico coidado de non caer no infantilismo con respecto aos

temas ou 4 linguaxe.

O terceiro capitulo, “Dentro de una nuez: tres reflejos de la poesia del
trienio (2013-2016) y una pregunta”, é da autoria do coordinador do volu-
me, Adolfo Cérdova, quen reflexiona sobre os diferentes recursos levados a
cabo por poetas e editoriais para fomentar o interese dos mais pequenos pola
poesia. Ademais, dedica unhas lifias para corroborar como os novos formatos
editoriais (o libro de poemas ilustrado, por exemplo) promoveron o interese
por obras que, segundo a sia opinién, o perderan como consecuencia incons-
ciente da lectura obrigatoria de antoloxias e clasicos promovida polas escolas.
Ademais, o autor sublifia que, ainda que hai certas publicaciéns que conti-
ndan a lifia vixente a principios do século XX —xa anticuada pola constante
repeticion léxica e temdtica—, hai moitas creacions innovadoras que exploran
diferentes temas e estilos, que escapan de formulas comerciais e non se con-
forman con rimas ficiles, que propofien lecturas intertextuais e que estdn en
lifa coa arte contemporinea.

Felipe Munita € o responsibel de “Hacia una «poesia para niflos también»:
Tendencias de la poesia infantil en dos premios del ambito hispanoamericano

(2004-2017)”, un interesante estudo -o cuarto desta primeira parte da obra-

no que comeza falando da posicién subordinada que ocupa a poesia infantil
fronte 4 narrativa, identificando polo menos tres corpus liricos imbricados —o
folclore e a tradicion oral, as adaptacions e selecciéns do canon adulto e, por
ultimo, unha poesia concibida para o lector infantil-. Do mesmo xeito que Ba-
jour, Munita tamén dedica unhas lifias para reivindicar a necesidade de que os
académicos mostren interese critico pola devandita literatura. No seu discurso
observamos unha serie de afirmacions que, en certa medida, parecen predicir
o camifo que toma a lirica infantil actual e o seu futuro mdis inmediato: o
progresivo equilibrio do ton lidico e lirico, a presentaciéon dun neno como
falante lirico, a creacién de mundos relacionados co mundo infantil, o uso dos
recursos fonéticos e a manipulacién dos significantes, a intertextualidade etc.

O apartado “Panoramas” finaliza cun capitulo da autoria de Sergio An-
dricain e Antonio Orlando Rodriguez, “Libros iberoamericanos de poesia
para nifios y jovenes destacados por el Premio Fundacién Cuatrogatos (2014-
2018)”, no que falan sobre a Fundacion Cuatrogatos, a catalogacion que fai
das obras diferenciando as etapas do desenvolvemento lector e, polo tanto,
evitando condicionar os libros segundo as idades (para ler cos mais pequenos,
para os que empezan a ler sos etc.) centrando asi a recomendacion segundo a
experiencia lectora de cada individuo. Tamén explican os criterios do premio
da Fundacién antes de proporcionar unha longa lista de titulos e sinopses. Os
autores fan ver, ademais, como a poesia infantil sobresae de maneira notoria
fronte 4 escaseza de titulos centrados no publico adolescente e xuvenil.

A segunda parte de Renovar el asombro iniciase cunha achega de Anxo Luis
Lujin Atienza, “Algunas consideraciones sobre la métrica de la poesia infantil
espafola contemporinea”, na que profunda nas caracteristicas métricas des-
ta poesia, demostrando que ¢ moito mdis complexa do que nunha primeira
ollada se puidese intuir. Para iso céntrase en tres puntos chave: a rima, os
tipos de versos e as estrofas. O investigador identifica a rima como o sinal de
identidade da poesia infantil, que chega mesmo a converterse nun xogo ono-
matopeico ou un xogo de sensentidos e disparates que son parte esencial da
maxia da lirica infantil. Do mesmo xeito, o uso dos versos de arte menor e as
estrofas breves entran nese xogo ritmico marcado pola brevidade, sinalando
o feito de que se trata de poesia para ser oida.

A investigadora Cecilia Pisos en “De rimar a mirar: apuntes sobre la
emergencia de un género LIJ mds inclusivo” fai fincapé, con ese divertido

anagrama de “ rimar” e “mirar”, na existencia heteroxénea da poesia —a poesia
é texto, é imaxe, € son...—, optando por definila de forma conceptual e sen-
sorial 4 vez. Desta forma mostra a evolucion da poesia, que inicialmente fora
oral e, polo tanto, nacera para ser escoitada, sublifando o aspecto sonoro,
cara a unha nova realidade caracterizada pola posibilidade de construir ima-
xes complexas que, de forma simbidtica entre as imaxes e as palabras, ofrecen
diferentes matices da metafora.

Finalmente, Marfa do Rosario Neira Pifieiro explica en “Adaptacion de
poesia en forma de dlbum ilustrado para nifio y jévenes” os diferentes tipos
de dlbums ilustrados liricos que podemos atopar e as stas diferenzas, aten-
dendo 4 diversidade do lector implicito. A autora mostra un claro interese
pola anilise formal do dlbum poético ilustrado, proporcionando pautas fa-
cilmente comprensibles ao longo do seu discurso. Posteriormente, reflexio-
na acerca da seleccion de textos poéticos que, en moitas ocasions, son parte
do canon escolar. En definitiva, considérase que os dlbums ilustrados poden
ofrecer unha experiencia artistica e literaria que contribda a fomentar o gusto
pola lectura de poesia de calidade.

Neste monogrifico resiltase a innovacion da poesia infantil, rexeitando
a crenza de simpleza que tradicionalmente se vincula a ela, pois esta explota
en maior medida a musicalidade e as posibilidades sonoras e ritmicas, mesmo
mellor que a que se dirixe ao publico adulto. Ademais, tamén se fai fincapé
na gran variedade temdtica e no rexeitamento da idea de “salvagardar a infan-
cia”, negandolles certos temas por consideralos demasiado dolorosos, coma
se non puidesen soportalos. A poesia é, e debe ser, unha forma mdis de con-
templar o mundo no que vivimos e, por iso, non debe limitarse; ao contrario,
débese fomentar que os pequenos lectores poidan mirar o mundo de forma
critica e non cegalos cunha visién simplista dun mundo dulcificado.

Doutra banda, na actualidade at6panse diversos formatos que fan madis
atractivos os libros aos mais pequenos —os dlbums ou libros de poemas ilus-
trados—, pero tamén xeran certa polémica entre os investigadores. Por unha
banda, algins defenden a incorporacién dunha relacién simbidtica entre a
ilustracion e o verso que, inevitablemente, ten certo caricter transformador
—pois a ilustracién proporciona unha guia para a interpretacion do texto— e
pode ser un elemento de ancoraxe no proceso lector, sobre o cal se edifique
a educacion e a comprension literaria. Con todo, outros consideran que as

ilustracions contribien a reducir a riqueza do poema, mesmo poden implicar
un intento deliberado de dulcificar os contidos ou de adaptalos.

En definitiva, Renovar el asombro. Un panorama de la poesia infantil y juvenil
contempordnea en espaitol ¢ unha monograffa moi recomendébel para calquera
mediador (profesor, mestre, bibliotecario...) entre a poesia e a infancia-lecto-
ra que queira profundar na poesfa infantil, tratando de cofiecela e compren-
dela. A organizacién do libro mostra unha axeitada coordinacién por parte
dos investigadores participantes, seguindo lifias temdticas moi similares que
poiien en relacion os textos de cada un deles cos dos demais. Os diferentes
puntos temdticos sobre os que versa van acompaifiados por diferentes reivin-
dicaciéns sobre o mundo da infancia e a sta valoracion, como a necesidade
de darlle visibilidade e comprender esta poesia dende un punto de vista mdis
académico, profundando madis nas caracteristicas e na innovacion que presen-
tan este tipo de obras literarias infantis e xuvenis.

Irene Serrano Larrea

Universidad de Castilla-La Mancha

